
Tsamaiso: Ho tshehetsa le ho
boloka boleng

“NWU e itlamme ho latela melawana ya taolo, ponaletso, boipuso,
boikarabelo, bolaodi, ho se be leeme le ho arabela ho se hlokwang ke
setjhaba, jwalo ka ha ho bontshitswe Tlalehong ya King IV.

Ka hona, Lekgotla le tshehetsa Khoute ya Mekgwa ya Tshebetso le
Boitshwaro le Khoutu ya Mekgwa e Nepahetseng ya ho Etsa dintho

le Mekgwa ya Tshebetso jwalo ka ha ho boletswe ho King IV, mme le
sebedisitse mokgwa ona ka tiyo nakong ena e hlahlojwang. E le ho
tshehetsa dikhoutu tsena, Lekgotla le a lemoha hore le tlameha ho
tsamaisa kgwebo ya NWU ka botshepehi le tumellanong le mekgwa ya
tshebetso e metle eo ka tlwaelo e amohelehang.

Ho beha leihlo hore na NWU e ikobela melao ya dikhoutu tsena ke
karolo ya mosebetsi o phethwang ke Komiti ya Tlhahlobo, Kotsi le ho
Ikobela Molao.

Ho na le phapang e bonahalang dipakeng tsa mesebetsi le boikarabelo
ba modulasetulo wa Lekgotla le ba Motlatsi wa Motjhanselara.”

Tumello ya polelo e fanwe ke Lekgotla la NWU ka la 17 Phuptjane 2021.

2

Mesebetsi ya Lekgotla le dikomiti tsa lona

Jwalo ka ha le na le boikarabelo bo akaretsang ba ho bona hore
kgwebo e tsamaiswa hantle, Lekgotla la NWU le nka bolekodi le
tataiso ya lona ka tsela e tebileng. Re phethahatsa boikarabelo
bona ka ho theha leano, ho netefatsa hore ho ba le tsamaiso e
loketseng, ho bona hore ho ikobelwa melao le ho laola dikotsi

le ho beha leihlo mesebetsi ya bohlokwa e etswang yunivesithi.
Sepheo ke ho fana ka motheo o motle wa ho hlahisa boleng,
kgolo ya nako e telele le ho tshwarella.

Re etsa dintho re iphaphathile ka hohlehohle le se boletsweng
ho Molao wa Thuto e Phahameng le ho Molao o Behilweng ke
NWU.

Ditho tsa Lekgotla tse kgethilweng kapa tse behilweng

Nakong ena e hlahlojwang, tlasa boetapele ba Lekgotla, NWU

e tswetse pele ho latela melao e phahameng e tataisang, ha ka
nako e tshwanang e etsa hore tsamaiso e be e susumetswang
ke ho hlahisa boleng.

Mokgwa oo Lekgotla le bopehileng ka ona o dumellana le
ditataiso tse fanweng ke Molao wa Thuto e Phahameng le Molao
o Behilweng ke yunivesithi.

Ho ditho tse 30 tsa Lekgotla, 60% ke ba ka ntle mme 40% ke
ba ka hare, ho netefatsa hore ho ba le boipuso tikolohong ya
tsamaiso.

tse ka ntle

Ba kgethilweng boemong ba matona

Bafani ba tjhelete 8
Seboka 4
Baetapele ba setjhaba &
Ditsebo tse ikgethang 3
Palo yohle 18

Ditho tsa Lekgotla tse kgethilweng kapa tse behilweng
tse ka hare

Bookamedi: motlatsi wa Motjhanselara le motlatsi wa

mosuwehlooho 2
Senate 3
Basebetsi ba barutehi 2
Basebetsi ba fanang ka tshehetso 2
Moemedi wa Lekgotla la Baithuti 3

